1. Prif Swyddogion yr Heddlu
Mae’n bwysig nodi bod Awdurdod yr Heddlu’n gyfrifol am ddelio â chwynion yn erbyn  Prif Swyddogion o reng Prif Gwnstabl Cynorthwyol neu uwch yn unig.

Adran Safonau Proffesiynol yr Heddlu sy’n gyfrifol am ddelio â chwynion yn erbyn swyddogion o rengoedd is na hynny neu staff yr heddlu.  

Felly, os yw eich cwyn yn ymwneud â swyddog o reng yn is na Phrif Gwnstabl Cynorthwyol neu aelod o staff yr heddlu, cysylltwch â’r Adran Safonau Proffesiynol drwy glicio yma.

Am beth allaf i gwyno?
Os ydych yn credu bod Prif Swyddog wedi ymddwyn yn amhriodol neu’n annheg, mae gennych hawl i wneud cwyn.

Dylai pobl sy’n gweithio i’r gwasanaeth heddlu ymddwyn yn briodol bob adeg.  Mae’r disgwyliadau o ran ymddygiad swyddogion a staff yr heddlu wedi eu nodi yn eu safonau ymddygiad proffesiynol priodol. Yn unol â’r disgwyliadau hyn mae’n ofynnol iddynt:
· Weithredu yn onest, yn gywir, yn deg ac yn ddiduedd
· Drin aelodau’r cyhoedd a’u cydweithwyr gyda pharch  

· Beidio â chamddefnyddio eu pwerau a’u hawdurdod  

· Weithredu mewn modd nad yw’n dwyn anfri ar y gwasanaeth nac yn tanseilio hyder y cyhoedd yn yr heddlu.

I weld y rhestr lawn o safonau ymddygiad proffesiynol, cliciwch yma.

Os ydych yn credu bod Prif Swyddog wedi methu â chyrraedd y safonau hyn, gallwch wneud cwyn i Awdurdod yr Heddlu.  Ymdrinnir â’r math hwn o gŵyn yn unol â Deddf Diwygio’r Heddlu 2002.

Cwynion ynghylch polisïau a gweithdrefnau
Cyfeirir at gwynion ynghylch polisïau a gweithdrefnau cyffredinol fel materion ‘Cyfarwyddyd a Rheoli’.  Gall y rhain gynnwys cwynion ynghylch trefniadaeth yr heddlu neu safonau plismona cyffredinol yn eich ardal leol.  Ni ellir ymdrin â’r cwynion hyn dan Ddeddf Diwygio’r Heddlu 2001.  
